
 Koronovirus infeksiyasi bilan zararlangan 

kasalxonadan tashqari pnevmoniya bilan kasallangan 

bemorlarni davolash davomida ularning deyarli 

barchasida (har 10 tasidan 9 nafarida) agressiya, 

vahima, bezovtalik, kasallikdan va uning oqibatlaridan 

qo’rquv ko’plab bemorlarni og’irlashib, o’limiga sabab 

bo’lishini guvohi bo’ldik. Biz bemorlarni tinchlantirish 

va  ortiqcha stressni oldini olish maqsadida droperidol 

neyroleptik dori preparatini maqsadli qo’llab 

bemorlarni shu vaziyatdan olib chiqish bilan birga, 

o’lim sonini kamayishi, noinvaziv o’pkaning suniy nafas 

apparatidan olib chiqish muddati kamayishiga va 

davolash davrini qisqarishiga erishdik.  

KEY WORDS 

Koronovirus, agressiya, COVID-19, 

droperidol, neyroleptik, noinvaziv 

o’pkaning suniy nafas apparati, 

pnevmoniya , qo’zg’luvchanlik, 

stress, D-dimer, ferritin, 

prokaltsitonin, S-reaktiv oqsil 

(SRO), tana vazni indeksi, 

kompyuter tomografiyasi. 

 

JSST ma’lum qilishicha pandemiya 2023-yilning 5-mayiga qadar davom etgan va shu 

vaqt oralig’i 3 yil 1 oy 24 kunni tashkil qiladi. Hozirgi kund a hech kimga sir emaski bu kasallik 

pandemiya ko’rinishida bo’lmasada hali hanuz bir qator davlatlarning aholisiga hatto 

bolalariga soglig’iga jiddiy xavf solmoqda. Bu kasallik bilan kasallanganlar soni esa ortmoqda. 

Bu kasallik 7 million insonni yostug’ini quritgan bo’lsa, 765 million insonda bu kasallik qayd 

etilgan. Kasallik bizda dunyo miqiyosida chekinganligiga qaramasdan uning yangi xavfli 

shtamlari aniqlanayotganligi, bu holat hali to’la to’kis tugatilmaganligidan dalolat beradi. 

Yangi og’irroq kechuvchi turlari o’rta yoshli insonlarni va yosh bolalarni ham e’tibordan 

chetda qoldirmay kelayotgan yangi shtammlari chiqib kelmoqda. Shu jumladan bugungi 

kunda yana omicron, pirolla degan shtammlari ham Amerika va yevropa davlatlarida keng 

tarqalishni davom etmoqda. Hozirgi kunga kelib biz uchun bu kasallik og’ir sirli va tabir qilib 

bo’lmasligi bilan bir qatorda ancha tanish va qaysidir manoda yangilik ham bo’lmay qoldi. 

Bizda bu infeksiya bilan kasallanishlar hozirda kuzatilib turganligi ham hech kimga sir emas. 

Biz bu kasallik bilan kurashishga doim tayyor bo’lishimiz lozim. 

 Maqsad. Intensiv terapiya va ixtisoslashgan jonlantirish bo’limlarida davolanayotgan 

bemorlarda droperidol neyroleptik dori preparatini qo’llash orqali bemorlarda 

rekonvolisensiya davrini qisqartirish, noinvaziv o’pkaning suniy nafas apparatidan chiqarish 

muddatini kamaytirish, hamda bemorlar o’limi sonini kamaytirish. Insonlarni stress, 

depressiv holatlardan chiqarish, og’ir darajalarga o’tib ketmasligi uchun bemorlarning ruhiy 

holatlarini yaxshilashga ahamiyat qaratish orqali yuqorida maqsad qilib qo’yilgan natijaga 

erishish. 

 Tadqiqot materiali. Tadqiqot materiali bo’lib Koronovirus infeksiyasi bilan zaralangan 

kasalxonadan tashqari pnevmoniya bilan kasallangan bemorlarni davolashga mo’ljallangan 

maxsus 2-sonli zangiota yuqumli kasalliklar shifoxonasi, 3-reanimatsiya bo’limida COVID-19 

tasdiqlangan, o’pkasida kompyuter tomografiyasi (KT) o’tkazilgan yoki magnit rezonans 

tomografiya qilingan va zararlanish foizi bir-biriga yaqin bo’lgan, KT og’irlik darajasi bir xil 

(KT-2,-3), tahlillar natijalarida prokaltsiytanin, D-dimer, ferritin yuqori bo’lgan bemorlar 

ichidan tanlab olingan  50 ta bemor bo’ldi. Bevorlarni tanlab olishda ularning yondosh 

kasalliklari ham inobatga olindi. 

 Natija va tahlillar. Bemorlarda droperidol neyroleptik dori vositasi qo’llanilishidan oldin, biz 

2-sonli zangiota yuqumli kasalliklar shifoxonasi 3-reanimatsiya bo’limida Koronovirus 

infeksiyasi bilan zaralangan, kasalxonadan tashqari pnevmoniya bilan og’rigan ko’plab 

bemorlarni qabul qilib davoladik. Bemorlarni doimiy dinamikada kuzatish, diagnostik 

tekshiruvlar va intensiv terapiya va reanimatsion chora tadbirlar olib borish davomida bir 

qator xulosalar qildik. Bu xulosalar koronovirusli pnevmoniya bilan kasallangan bemorlar 

ahvolini yomonlashtiruvchi bir qator holatlar bo’lib ular hattoki bemorlar ahvolini 

kutilmaganda og’irlashishiga olib kelishini guvohi bo’ldik. Bu holatlarni bartaraf etishga 

harakat qildik. Davolash davomida bemorlarda og’irlashish holatlari asosan ulardagi stress, 

agressiya, terapiyaga qarshilik, turli bezovtaliklar hamda qo’zg’aluvchanlik bilan bog’liqligini 

guvohi bo’ldik. Ulardagi bezovtaliklar ko’p hollarda kasallikning og’irlik darajasi bilan bog’liq 

bo’lmaganligini aniqladik. Bu esa bemorlarni davolashda vahima, stress va agressiyani 

bartaraf etish asosiy masalalardan biri bo’ldi. Shu bilan birga o’lim sonini va rekonvolisensiya 

davrini kamaytirishni maqsad qilib oldik. Biz bemorlarni shartli ravishda 4 kontingentga 

bo’ldik:  

1) stress, agressiya va vahimasi bor o’ta og’ir bo’lmagan bemorlar  

2) stress, agressiya va vahimasi bor o’ta og’ir bemorlar  

3) stress, agressiya va vahimasi yo’q o’ta og’ir bo’lmagan bemorlar 

4) stress, agressiya va vahimasi yo’q o’ta og’ir bo’lgan bemorlar 

1-kontingentdagi bemorlarda standart davoga qaramasdan to’satdan og’irlashish va o’lim 

holati kuzatiladi (40%). 2-kontingentga mansub bemorlarda kasallikning og’irligi va vahima 

bilan birga kechganda bemor tez og’irlashadi va o’lim kuzatiladi (80%). 3-kontingentdagi 

bemorlarda sog’ayish nisbattan tezroq kechadi (o’lim 7%). 4-kontingentdagi bemorlar 

raqobatdosh, yondosh kasalliklari va ularning asoratlari asosiy kasallik hamda uning 

asoratlariga qo’shilib bemorning ahvolini og’irlashtirish hisobidan o’lim holati kuzatilishi 

mumkin (60%). Lekin bu bemorlar juda og’ir holatlardan tuzalganlik holati ko’p kuzatildi. Bu 

standart davoga qo’shimcha, bemorlarning vrach ko’rsatmalarini so’zsiz bajarib o’zini ruhiy 

holatini yaxshi saqlash hisobiga bo’ladi. Yuqoridagilardan kelib chiqib stress omili kasallikni 

og’irlashishiga olib keluvchi asosiy faktorlardan biri sifatida qaradik. Chunki bemor agressiv, 

stress, qo’zg’algan, vahimali, depressiya holatida bo’lganda qon tomir devorini sistem 

yallig’lanishiga, qonning quyuqlashishiga olib keluvchi faktorlar (mediatorlar) ajraladi va va 

organizmni normal balansda ushlab turuvchi faktorlar, himoya omillari yemirilib boradi. 

Shuni hisobidan COVID ning oqibatlaridan aziyat chekayotgan qon tomir tizimi hamda qon 

tizimi uchun bu patologik jarayonning kuchayib bemor ahvoli tez og’irlashishiga olib keluvchi 

omillardan bo’lib xizmat qiladi. Vahima, stress va qo’zg’alish holatida bo’lgan bemorlarda D-

dimer, prokaltsiytanin, ferritin, SRO qisqa muddatlarda progressiv ravishda oshib boradi va 

qon kaogulogrammasida qon giperkoagulaytsiya tomonga tez o’zgarib boradi. Bu holatni 

bartaraf etish maqsadida 1-2-guruhdagi bemorlar orasidan 40-60 yoshdagi, tana vazni indeksi 

30-35 bo’lgan bemorlardan 25 nafardan, jami 50 nafar bemor tanlab olinib standart davoga 

qo’shimcha sifatida (neyroptik terapiya maqsadida) sol.drpoperidoli-2,0 ml venaga yuborish 

orqali 3 kun davomida bemorlar tinchlantirildi. Shu toifadagi neyroleptik dori preparatini 

olmagan bevorlar bilan bemor ahvoli va dinamikada tahlillari hamda roentgen tekshiruvlari 

taqqoslanib tekshirib borildi. 4-kundan boshlab bemorda qo’zg’alishlar, depressiya, stress, 

vahimali holatlar bartaraf etilganligi hamda standart davo samaradorligi oshganligi, 

tahlillarda D-dimer, prokaltsitonin, ferritin, SRO pasayganligi kuzatildi.  

1-kontingentga mansub bo’lgan bemorlarda 25 tadan hammasida o’pkaning noinvaziv suniy 

ventilyasiya apparatidan olib chiqish (10-12 kundan 7 kunga kamaygan) va tuzalish tezroq 

(16-14 kundan 11,0-13,0 kunga) kechishiga erishdik.  

2-kontingentga mansub 25 nafar bemordan 23 nafarida tuzalish va tahlilarida ijobiy 

o’zgarishlar (D-dimer, prokaltsiytanin, ferritin, SRO pasayib borishi) kuzatildi. 2 nafarida o’lim 

kuzatilgan bo’lishiga qaramasdan o’limgacha bo’lgan muddat cho’zilganligi kuzatildi.  

 Xulosa. Xulosa qilib aytadigan bo’lsak droperidol neyroleptik preparatini qo’llash orqali, 

bemorlardagi qo’zg’aluvchan, depressiv, vahimali holatlarni bartaraf etishga erishildi. Bu esa 

o’z navbatida bemorlarda stress faktorlari ta’siri ostida zarali faktorlar ajralib organism 

ahvolini og’irlashishini bartaraf etdi. Shu bilan birga bemorlarni tuzalishiga va buni tahlillarda 

aks etishiga hamda o’lim ko’rsatkichlarini pasayishiga sezilarli ta’sir ko’rsatadi. Demak 

kornovirusni yuqtirgan insonni davolash uchun eng avvalo uni ruhiy holatini doim kuzatib 

boorish va kerakli paytda uni vahima, qo’zg’alishlar, stress holatidan chiqara olish kasallikni 

yengishda asosiy ahamiyat kasb etadi. 

